
போராடும் உரிமை

- திரு அருண் ஜெய்ட்லி
எதிர்க்கட்சி தலைவர் (மாநிலங்களவை)

அமைதிவழியில் போராடுவது சட்டரீதியான அரசியல் நடவடிக்கைகளில் 

ஒன்று. போராட்டம் ஒரு உணர்வு வெளிப்பாடு. சந்தேகமின்றி ஒவ்வொரு 

குடிமகனுக்கும் எதிர்ப்பை வெளிப்படுத்த உரிமை உரிமையுண்டு, எதிர்ப்பை 

வெளிப்படுத்தும் வடிவம்தான் போராட்டம். 

தேர்ந்தெடுக்கப்பட்ட ஒரு அரசின் தலைமைக்கு இந்த உரிமையை 

மறுக்கப்படலாமா? இந்தக் கேள்வியை புதுதில்லியின் முதல்வர் 

கேட்டிருக்கிறார். தேர்ந்தெடுக்கப்பட்ட ஒரு அரசுக்கென்று ஒரு பொறுப்பு 

உள்ளது மேலும் அரசின் தலைமையும் மாநில ஆட்சியை அரசியல் 

சட்டமைப்புப்படிதான் வழிநடத்த வேண்டும். புதுதில்லியில் ஆம் ஆத்மி 

அரசு செய்துள்ள நடவடிக்கைகளை நாம் ஆராய்ந்து பார்த்தால், அவர் 

கேள்விக்குச் சொல்லப்படும் பதிலாக இது ஆதாரமாகிப் போகும். 

அமைச்சர்கள் ச்ச்சிவால்யாவைப் புறக்கணித்திருக்கின்றனர். 

தடைசெய்யப்பட்டப் பகுதியில் அவர்கள் தர்ணா போராட்டத்தை செய்து 

காவலர்களை அதிர்ச்சிக்குள்ளாக்கினார்கள். அவர்கள் சட்டத்தை 

மீறியிருக்கிறார்கள். அவர்கள் தங்கள் ஆதரவாளர்களையும் போராட்டத்தைப் 

பெரிதாக்க அழைப்பு விடுத்திருக்கிறார்கள். அவர்களது ஆதரவாளர்கள் 

காவலர்கள் தடுப்பை உடைத்துச் செல்ல முயன்றிருக்கிறார்கள். அந்த 

அரசின் தலைமை வெளியிடும் பேச்சுகளும் ஆட்சியின் பெயரால் அராஜகம் 

செய்வது போல் உள்ளன. அவர் காவலர்களிடம் சீருடையை மாற்றிவிட்டு 



விடுப்பு எடுத்துக்கொண்டு, போராட்டத்தில் கலந்துகொள்ளுமாறு 

அறிவுறுத்தியிருக்கிறார். அவர் தன் லட்சகணக்கான ஆதரவாளர்களோடு 

ராஜ்பாத் நோக்கிச் சென்று குடியரசு தின  அணிவகுப்பைத் தடைச்செய்யப் 

போவதாக அச்சுறுத்தியுள்ளார். புதுதில்லி காவலர்கள் அவருடைய 

உத்தரவை ஏற்று அவர்களது கடமையைத் துறந்து அவரது 

ஆதரவாளர்களின் ராஜ்பாத்தில் குடியரசு தின அணிவகுப்பைத் தடுக்கும் 

அத்துமீறலில் பங்கெடுத்திருந்தால், இந்த ஆட்சி அரசியல் 

சட்டசாசனப்படிதான் செயல்படுகிறது என்று நம்மால் கூறமுடியுமா?. 

இந்தக் கேள்விக்கு பதில் நிச்சயமாக இல்லை என்பதுதான். 

ராஜ்பாத்தில் அமைதியாக அமர்ந்து போராடுவதற்கும், காவலர்களையும் 

அவர்களைப் கடமையைத் துறக்கச்செய்து தங்களோடு சேர்த்துக்கொண்டு குடியரசு 

தின அணிவகுப்பைத் தடைசெய்வதற்கும் வித்தியாசம் இருக்கிறது. இதனை திரு அரவிந்த் 

கெஜ்ரிவால் உணர்ந்திருப்பார் என்று நினைக்கிறேன். 

